
Rettleiing til RF-1215 Selskapsmelding for selskap med 
 deltakarfastsetting 2021 

Fastsett av Skatteetaten 
 

 Selskap med deltakarfastsetjing etter 
skattelova § 10-40, skal levere  
selskapsmelding (RF-1215). Ein 
gjennomfører deltakarfastsetjing når ei 
økonomisk verksemd blir utøvd for 
felles rekning og risiko for to eller 
fleire deltakarar, og minst ein av 
deltakarane har eit uavgrensa ansvar 
for den samla skulda som selskapet 
har. Ein pliktar derfor å fylle ut 
selskapsmelding for: 

- ansvarleg selskap med solidarisk 
ansvar (ANS), 

- ansvarleg selskap med proratarisk 
ansvar (delt) ansvar (DA), 

- indre selskap, 
- kommandittselskap (KS), 
- partreiarlag (PR), og 
- tilsvarande utanlandsk selskap som 

driv verksemd som er skattepliktig i 
Noreg. 

 
Ein reknar og sameige som selskap 
med deltakarfastsetjing dersom dei 
driv verksemd for felles rekning og 
risiko for eigarane. 

Levering av 
selskapsmelding med 
vedlegg 
Denne oppgåva skal ein levere 
elektronisk. Meir informasjon om 
elektronisk innleveringsløysing finn du på 
skatteetaten.no. 

Selskapet er ansvarleg for utfylling og 
innlevering av selskapsmelding o.a., og 
styret eller dagleg leiar i selskapet skal 
skrive under. Har ikkje selskapet styre 
eller dagleg leiar, skal ein oppnemnd 
representant mellom deltakarane skrive 
under, jf. skatteforvaltningsloven § 8-9 

Selskapet skal levere selskapsmelding 
innan utgangen av mai i året etter 
inntektsåret. 

For utanlandsk selskap med 
deltakarfastsetjing er kvar einskild deltakar 
ansvarlig for at oppgåvene blir sende inn.  
selskapsmelding skal leveres elektronisk 
via altinn.no. Sentralskattekontoret for 
storbedrifter kan gi opplysningar om norsk 
identifikasjonsnummer og registrere kven 
som skal signere oppgåvene. 

Selskapet kan søkje om utsetjing dersom 
det er svært vanskeleg å levere innan 
fristen. 

Driv  to deltakarar saman eit selskap som 
er registrert i Foretaksregisteret, og vilkåra 
i FSFIN § 10-48-1 første led er oppfylt, vil 
inngåing av ekteskap ikkje få nokon 
verknad for deltakarfastsettjinga.  

Driv to deltakarar i fellesskap eit selskap 
med deltakarfastsettjing som ikkje er 
registrert i Foretaksregisteret og desse  
inngår ekteskap, skal selskapet 
skattleggast som enkeltpersonføretak frå 
og med det år atskilt skattleggjing av 
ektefellene opphøyrer jf. FSFIN § 10-48-1 
femte led. Selskapet skal likevel ikkje 
anses oppløyst dersom vilkåra for å 
behandla ektefellane som sjølvstendige 
deltakarar oppfyllast innan åtte månader 
etter ekteskapsinngåinga jf. FSFIN § 10-
48-1 femte led siste punktum.   

Om vilkåra for at ektefeller skal kunne 
behandles som sjølvstendige deltakarar, 
sjå Skatte ABC, emnet «Selskap med 
deltakerfastsetting – allment om 
deltakerfastsetting», pkt. 1.4 

Vedlegg til 
selskapsmelding 
Som vedlegg til selskapsmeldinga pliktar 
selskapet å sende inn: 
- RF-1233 «Selskapet si melding over 

deltakaren si inntekt og formue i 
selskap med deltakarfastsetjing  » for 
kvar einskild som har vore deltakar i 
løpet av inntektsåret og 

- Næringsoppgåve, dvs. RF-1368 
«Næringsoppgåve 5» eller RF-1167 
«Næringsoppgåve 2». 

 
Det kan og vere andre vedlegg som 
selskapet plikter å sende inn saman med 
næringsoppgåva. Alle som leverer  
RF-1167 skal og sende inn RF-1052 
«Avstemming av eigenkapital mm.» og 
RF-1217 «Spesifikasjon av skilnader 
mellom rekneskapsmessige og 
skattemessige verdiar». 

Selskapet skal sende kopi av RF-1233 til 
deltakarane. Dette nyttast som grunnlag 
for deltakars utfylling av RF-1221. 
Rettleiing (RF-1288) gir rettleiing om 
utfylling av RF-1233. 

Som vedlegg til selskapsmeldinga skal 
selskapet levere RF-1220 «Tilleggsskjema 
for utrekning av deltakars inntekt i 
ansvarlege selskap o.l. i skogbruk og 
reindrift» for deltakarane som får 
gjennomsnittsfastsetjing. 

Særleg om bruk av forteikn 
i skjema 

Hovudregel 
I utgangspunktet innrapporterar ein alle tal  
utan forteikn når det klart går fram av 
teksten om talet skal leggjast til eller trek-
kjast frå i forhold til den samanhengen det 
blir ført inn i. Ein bruker altså ikkje 
minusteikn når det går fram av teksten at 
det dreier seg om kostnader, underskott 
o.a., og tilsvarande ingen plussteikn ved 
inntekter, overskott o.a. Eit unnatak frå 
dette lar seg illustrere ved følgjande 
eksempel: 

Ein utleigeaktivitet har i inntektsåret gitt 
større kostnader enn inntekter: 

Inntekt 30 000 

Kostnader 35 000 

Underskott  5 000 

 
For at ein skal kunne føre dette 
underskottet på 5 000 inn i ein post med 
tekst "Inntekt ved utleige", må ein føre 
talet med negativt forteikn for at ein skal 
kunne trekkje det frå – det er jo ein 
kostnad (det motsette av teksten), og ikkje 
ei inntekt. 

Presiseringar  
I sum- og resultatfelt blir det alltid brukt 
minusteikn når summen er negativ. 

Innleiande opplysningar om 
selskapet 

Ansvarsform 
Her gir ein opp korleis deltakarane sitt 
ansvar er organisert. Svaralternativa er: 

- Ansvarleg selskap, 
- Selskap med delt ansvar, 
- Indre selskap, 
- Kommandittselskap 
- Partreiarlag eller 
- anna 
 
For utanlandsk deltakarlikna selskap gir 
ein opp den norske selskapsforma som 
liknar mest på selskapet si. 



   

 
Side 2 

Organisasjonsnummer til ev. norsk 
konsernspiss 
Med "norsk" meiner ein selskap som er 
skattepliktig til Noreg. Med "konsernspiss" 
meiner ein øvste/første morselskap i ei 
ubroten rekkje som direkte eller indirekte 
representerer fleirtalet av stemmene i dei 
underliggjande selskapa etter definisjonen 
i selskapslova § 1-2 andre ledd. 

Namn og kommunenummer for 
kontorkommunen 
Her gir ein opp registrert kontorkommune 
ved utløpet av inntektsåret. Ein fyller ikkje 
ut dette feltet for utanlandsk deltakarlikna 
selskap. 

Opplysningar om selskapet 

Har selskapet hovudkontor i utlandet? 
Ein svarer ja viss selskapet har 
hovudkontor i eit anna land enn Noreg. 
Norsk selskap som har eigedom i utlandet 
eller driv verksemd i utlandet, skal svara 
nei på spørsmålet. 

Del av underskot i eit utanlandsk selskap 
kjem berre til frådrag dersom deltakaren 
uttrykkjeleg erklærer at alt 
underlagsmaterialet for selskapet sitt 
rekneskap vil bli lagt fram dersom 
likningsstyresmaktene krev det, jf. 
skattelova § 10-41 første ledd siste 
setning. Deltakar erklærer dette ved å 
kryssa ”ja” på spørsmålet på side 1. 

Utanlandsk deltakarlikna selskap fører tala 
i avsnitt V og VII i valutaen selskapet 
bokførar etter. Ein skal og føre 
næringsoppgåva og andre vedlegg i  
same valuta, jf. skatteforvaltningsloven § 
8-9 fjerde ledd og 
skatteforvaltningsforskrift § 8-9-2.  

Høyrer selskapet heime i Noreg treng ein 
ikkje gi opp kva for ein valuta oppgåvene 
er ført i. Slike selskap pliktar å føre 
oppgåvene i norske kroner. 

Er selskapet eit reiarlag? 
Ein svarer ja dersom selskapet er deltakar 
i anna selskap med deltakarfastsetjing 
som driv reiarlagsverksemd. 

Har selskapet fusjonert/fisjonert i 
inntektsåret? 

Dersom selskapet har vore part i ein 
fusjon eller fisjon eller fått endra 
eigartilhøve på grunn av fusjon eller fisjon, 
skal selskapet krysse av for dette. Dette 
gjeld også dersom selskapet har fått 
endra eigartilhøve på grunn av nokon 
annan transaksjon (inkludert sal og 
tingsinnskot) i inntektsåret med meir enn 
90 prosent.  

Dette gjeld berre selskap som har hatt 
skatteposisjon utan tilknyting til eigedel 
eller gjeldspost. Med skatteposisjon utan 
tilknyting til eigedel eller gjeldspost er 
meint skattemessig underskot, gevinst- og 
tapskonto og tome saldoar (både positive 
og negative). Dersom det er sannsynleg at 
utnytting av den generelle 
skatteposisjonen er det viktigaste motivet 
for transaksjonen, vil skatteposisjonen 
falle bort eller inntektsførast utan rett til 
avrekning mot underskot. 

Dersom selskapet i inntektsåret har vore 
involvert i fisjon/fusjon, skal det i tillegg til 
svar på spørsmål og avkryssing gjevast 
opplysningar i eige vedlegg om desse 
forholda: 

a) Namn og organisasjonsnummer på 
dei selskapa som er omfatta av 
fusjonen/fisjonen. 
 

b) Tidspunktet for fusjonen/fisjonen 
 

c) Etter kva for prinsipp dei 
skattemessige eigedelane/gjelda og 
skatteposisjonane til selskapet er 
fordelte mellom overdragande og 
overtakande selskap. 
 

I staden for eigne merknader kan kopi av 
fusjons-/fisjonsavtale leggjast ved  når 
avtalen gjer greie for dei nemnde forholda. 

Er selskapet oppløyst i inntektsåret? 
Selskap som er registrert i 
føretaksregisteret blir ikkje rekna for 
oppløyst før alle disse vilkåra er oppfylt: 

- selskapsmøtet har teke avgjersle om 
oppløysing jf. selskapslova §§ 2-37 til 
2-42, 

- oppløysinga er meldt til 
føretaksregisteret og 

- avviklingsperioden er ferdig og 
melding om sletting er sendt til 
føretaksregisteret. 

 
Ein reknar ikkje eit selskap med 
deltakarfastsetjing som er registrert i 
føretaksregisteret for avvikla sjølv om 
verksemda har opphøyrd. 

Er ikkje selskapet registrert i 
føretaksregisteret eller tilsvarande 
utanlandsk register, reknar ein selskapet 
for avvikla når verksemda har opphøyrd. 

Selskap som er tekne under 
konkurshandsaming, blir reknar for avvikla 
frå det tidspunktet då 
konkurshandsaminga blei opna. 

Uttak av eigedelar frå norsk område for 
skattlegging  
I skattelova § 9-14 er det innført nye reglar 
om skattlegging ved uttak av eigedelar frå 

norsk område for skattlegging. Reglane 
inneber at ein skal handsame uttak av 
eigedelar og plikter frå norsk område for 
skattlegging på same sett som ved 
realisasjon. Gevinst eller tap vil i desse 
høva tilsvare differansen mellom 
eigedelen sin marknadsverdi og 
skattemessig verdi på tidspunktet for 
uttak. Oppgåve RF-1109 ”Uttak fra norsk 
område for skattlegging 2019” skal i desse 
tilfella sendast inn. For visse eigedelar kan 
ein på visse vilkår gi utsetting med 
skattebetalinga fram til faktisk realisasjon. 
For nærare informasjon om reglane sjå 
RF-1110 ”Rettledning til oppgavene over 
uttak fra norsk område for skattlegging 
2019". 

Opplysningar om og 
dokumentasjon av 
kontrollerte transaksjonar 
og mellomvere med 
nærståande jf. l 
skatteforvaltningsloven  
§ 8-11 med forskrift 

Opplysningsplikt 
I skatteforvaltningsloven § 8-11 med 
forskrift er det reglar om melding om 
transaksjonar og mellomvere mellom 
nærståande. Oppfyller selskapet med 
deltakarfastsetjing minst eit av dei 
følgjande vilkåra skal selskapet svare ja 
på det første kontrollspørsmålet og sende 
inn RF-1123 «Opplysningar om 
kontrollerte transaksjonar og 
mellomvere»: 

- Selskapet har hatt transaksjonar 
med nærståande selskap eller 
innretningar med ein samla verdi på 
kr 10 000 000 eller meir i 
inntektsåret. 
 

- Selskapet er heimehøyrande i Noreg 
og har i inntektsåret hatt 
disposisjonar med ein samla verdi 
på kr 10 000 000 eller meir, med eit 
eller fleire faste driftsstader som 
selskapet har i utlandet. 
 

- Selskapet er heimehøyrande i 
utlandet og har i inntektsåret hatt 
disposisjonar med ein samla verdi 
på kr 10 000 000 eller meir, med eit 
eller fleire faste driftsstader som 
selskapet har i Noreg. 
 

- Selskapet har mellomvere med 
nærståande , og den samla verdien 
av desse mellomvera var 
kr 25 000 000 eller høgare ved 
utgangen av inntektsåret. 
 

- Selskapet har overført eigedelar, 
retter eller plikter til/frå nærståenda 
utan vederlag i løpet av inntektsåret. 



   

 
Side 3 

Som nærståande etter desse punkta 
reknar ein: 

a. selskap eller innretning som 
selskapet med deltakarfastsetjing 
direkte eller indirekte eig eller 
kontrollerer med minst 50 %, 

b. person, selskap eller innretning som, 
direkte eller indirekte, eig eller 
kontrollerer det selskapet  med 
deltakarfastsetjing med minst 50 %, 

c. selskap eller innretning som ein 
nærståande etter bokstav b, eig eller 
kontrollerer med minst 50 %, og 

d. nærståande person etter bokstav b 
som foreldre, sysken, born, 
barneborn, ektefelle, sambuar, 
foreldra til ektefellen eller 
sambuaren, samt selskap eller 
innretning som desse, direkte eller 
indirekte, eig eller kontrollerer med 
minst 50 %. 

 
I rettleiinga (RF-1124) til 
opplysningsskjemaet er det meir 
informasjon om kva opplysnings- og 
dokumentasjonsplikta går ut på.  

Dokumentasjonsplikt 
Det er innført særlege 
dokumentasjonskrav for kontrollerte 
transaksjonar og mellomvere, jf. 
skatteforvaltningsloven § 8-11 med 
forskrift. 

Dokumentasjonskrava gjeld i 
utgangspunktet for selskap mm. som er 
oppgåvepliktige. Det er gjeve unntak frå 
plikta til å utarbeide særskilt 
dokumentasjon etter 
skatteforvaltningsloven § 8-11 (3) for 
selskap mm. som saman med 
nærståande har færre enn 250 tilsette og 
anten har ei samla salsinntekt som ikkje 
overstig kr 400 000 000, eller ein samla 
balansesum som ikkje overstig 
kr 350 000 000.  

I. Opplysningar om formue 
og inntekt i selskapet 
Før tala i norske kroner. Utanlandsk 
selskap med deltakarfastsetjing fører tala i 
venstre kolonne i funksjonell valuta. Alle 
andre selskap fører tala direkte i høgre 
kolonne. 

Post 1110 
Her fører ein selskapet sitt skattemessige 
resultat i inntektsåret. Hent talet frå RF-
1368 post 9999 eller post 0999 i RF-1167 
som korrigerast med eventuell justering 
frå RF-1215 post 1105 (som tillegg eller 
frådrag henta fra RF-1315 Begrensning av 
rentefradrag mellom nærståande del VI). 

Arbeidsgodtgjering 
Selskap som leverer RF-1368 
Næringsoppgåve 5, eller RF-1167 
Næringsoppgåve 2, skal føre alle former 
for arbeidsgodtgjering til deltakarane i post 
5600 i næringsoppgåva. Den respektive 
deltakaren si arbeidsgodtgjering fører 
selskapet òg i RF-1233 ” Selskapet si 
melding over deltakaren si inntekt og 
formue i selskap med deltakarfastsetjing”, 
post 1124 eller post 1125.  

Deltakaren fører nettotala frå RF-1233 
over i RF-1221 ” Deltakaren si melding 
over eigen inntekt og formue i selskap 
med deltakarfastsetjing ”. Tek deltakaren 
del i fiske som selskapet driv og får 
arbeidsgodtgjering i form av lott frå fisket, 
skal deltakaren i tillegg til RF-1221 levere 
RF-1213 ”Fiske”. I RF-1213 post 101 fører 
deltakaren arbeidsgodtgjeringa si i form av 
lott. Nettotalet i RF-1213 post 107 skal 
selskapet føre i RF-1233 post 1123.  

II Særskilt for selskap som 
har deltakar som får 
skattefastsetting etter 
skattelova § 8-10 
Postane 207 og 211 fyllar ein berre ut 
dersom selskapet har ein eller fleire 
deltakarar som krev fastsettjing etter dei 
særskilde skattleggingsreglane for reiarlag 
i skattelova § 8-10. I så fall må selskapet 
levere skjema RF-1197  
«Reiarlagsskattlegging».  

Post 205  
Sum skattepliktig finansinntekt/ 
frådragsberettiga finansunderskot ført 
over frå fra RF 1197 post 770. 

Post 206 
Tillegg eller frådrag henta frå RF-1315 
Begrensning av rentefrådrag mellom 
nærståande del VI. 

Post 207 
Sum skattepliktig finansinntekt/ 
frådragsgodkjent finansunderskott fører 
ein over frå RF-1197 post 770.  Fordel 
talet etter eigarpart og før det over til RF-
1221/RF-1233 post 1350.  

IV Særskilde postar for 
kommandittselskap og 
indre selskap 
For komplementar i selskap registrert i 
utlandet meiner ein med del 
komplementarens innbetalde eigenkapital, 
berekna i prosent av den totale 
selskapskapital. 

V Skattemessig 
eigenkapital og 
formuesverdi 
Nyttar selskapet RF-1368 
Næringsoppgåve 5 kan det hente tala i 
kolonne I ”Skattemessig verdi” direkte frå 
balansen (side 3) i næringsoppgåva. For 
selskap som nyttar RF-1167 vil talla i 
balansen (side 3) følgje reglane  i 
rekneskapslova kapittel 4 og 5.  Merk da 
at det berre er dei skattemessige verdiane 
som ein skal føre i kolonne I. 

Selskapet treng ikkje fylle ut kolonne I  
dersom alle deltakarane krev fastsetjing 
etter dei særskilde skattleggingsreglane 
for reiarlag i skattelova § 8-10. 

I kolonne II ”Nettoformue”  fører ein  den 
verdien som følgjer av reglane i skattelova 
om verdsetjing av formuen.  

Post 501 – 528 
Som skattemessig verdi fører ein 
saldoverdien (etter avskrivingane i året). 
Skattemessig verdi av driftsmiddel som 
ikkje kan avskrivast er kostpris med tillegg 
av eventuelle påkostingar. 

Formuesverdi på driftsmidlane i saldo a, c, 
d og f  fastset ein til den skattemessige 
saldoverdien av driftsmidla, jf. Skattedirek-
toratet sine takseringsreglar § 2-1-2.  

Er saldoen for slike driftsmiddel negativ, 
set ein formuesverdi til null.  

Formuesverdi for saldogruppe e (skip) 
følgjer reglene i § 2-1-5 i 
takseringsreglene. 

Forretningsverdi (goodwill) er ikkje 
formue. For driftsmiddel som ikkje er 
omtala i takseringsreglene skal 
formuesverdi fastsetjast etter skattelova § 
4-1 flg. og skal normalt tilsvare 
omsetningsverdien. 

Jordbrukseigedom skal verdsetjast under 
eitt med bygningar og rettar som hører til 
eigedomen. Skogeigedom skal setjast til 
den avkastingsverdien skogen har på 
lengre sikt ved rasjonell skjøtsel og drift. 

Post 510 A Norsk næringseigedom 
(ikkje næringseigedom knytta til 
kraftverk, jord og skogbruk)(RF-1098) 
Sjå Rettleiing til RF-1098 Formue av  
næringseigedom (RF-1099) 

Post 510B Selveide bustader i Norge 
Sjå skjema og rettleiing til RF-1282 

Post 510 C boeiningar i 
bustadselskap/burettslag i Noreg 
Sjå skjema og rettleiing til RF-1282 

Post 510D Anna fast eigedom i Noreg 
av einkvar art (fritidseigedom m.v.)  
I feltet ”Type eigedom” oppgjer ein kva 
slags eigedom selskapet eig. Feltet har 
følgjande svaralternativ:  

- Fritidseigedom  
- Gardsbruk  
- Skogeigedom  
- Eigedom knytta til kraftverk 
- Tomt  
- Anna fast eiegedom 

 
Sjå også rettleiing til utfylling av RF-1098 
Formue av næringseigedom 2019  
(RF-1099) 

Post 510E Utleid utanlandsk 
næringseiendom (RF- 1098) 
Sjå rettleiing til utfylling av RF-1098 
Formue av  næringseigedom 2019 
(RF-1099) 

Post 510F Anna fast eigedom i utlandet 
av einkvar art 
I feltet ”Type eigedom” oppgjer ein kva 
slags eigedom selskapet eig. Feltet har 
følgjande svaralternativ:  

- Part i boligselskap 
- Boligeigedom, mellom anna  

eigarseksjon 
- Fritidseigedom  
- Tomt  
- Gardsbruk  
- Skogeigedom  
- Ikkje utleigd næringseigedom  
- Anna fast eiegedom  

 
Sjå også rettleiing til utfylling av RF-1098 
Formue av næringseigedom 2019 (RF-
1099) 

Post 510G Fleirbustadbygningar i 
Noreg 
Som fleirbustadbygning reknast 
bustadbygning med fem eller fleire 
useksjonerte bueiningar som er leigd ut i 
næringsverksemd, jf. Skattedirektoratets 
skatteforskrift av 22.11.1999 nr. 1160 
(FSSKD) § 4-10-1. For slike 
fleirbustadbygningar, skal ein rekne ut ein 
verdi for kvar einskild bueining, jf. FSSKD 
§ 4-10-2. Bueininga si verdi skal reknast 
ut etter reglane om verdsetjing av 
bustadeigedom i sktl. § 4-10 (2). Verdien 
av heile eigedomen er summen av 
utrekna verdi for kvar einskild bueining, jf. 
FSSKD § 4-10-2 (1). 

Post 515 – Elektroteknisk utrusting o.l. 
i kraftføretak, saldogruppe g  
Elektroteknisk utrusting i kraftføretak 
dekkjer driftsmiddel både i kraftanlegg og i 
fordelingsnettet (sktl. § 14-41 (1) bokstav 
g), slik som transformatorar, 
koblingsanlegg, kablar i kraftverk og 

overførings- og distribusjonslinjer, jord- og 
sjøkablar. Dei einskilde netta delte inn i 
sentral-, regional- og distribusjonsnett blir 
kvar for seg reknar for eit driftsmiddel. 

Post 518 - Faste tekniske installasjonar 
i bygningar, saldogruppe j 
Her skal faste tekniske installasjonar i 
bygningar førast. 

Fast teknisk utstyr som er integrert i 
bygningen og som tener bygningen si 
generelle brukelegheit som bygning, 
avskrivast på eiga saldogruppe j med ein 
samlesaldo for kvar bygning. Dette er 
eigedelar som tidlegare har blitt avskrivne 
på saldogruppe h eller i som ein del av 
bygningen. 

Saldogruppe j dekkjer faste tekniske 
installasjonar i bygningar, inkludert 
varmeanlegg, kjøle- og fryseanlegg, 
elektriske anlegg, sanitæranlegg, 
heisanlegg o.l., jf. skattelova § 14-41 
første ledd bokstav j. 

Saldogruppe j dekkjer ikkje faste tekniske 
installasjonar som er sjølvstendige anlegg 
eller installasjonar som er integrerte i 
anlegg. Til dømes må tekniske 
installasjonar i eit reinseanlegg som utgjer 
ein eigen lokalitet avskrivast i saldogruppa 
for anlegg (saldogruppe h). 

Driftsmiddel som er installerte i bygningen 
først og fremst av omsyn til produksjon av 
varer og tenester skal vanlegvis ikkje 
reknast som faste tekniske installasjonar i 
bygg. Slike installasjonar må i staden 
anten førast på saldoen for bygget, 
reknast som sjølvstendig anlegg, eller 
som maskiner. 

Saldo i saldogruppe j (faste tekniske 
installasjonar i bygningar) blir rekna som 
ein del av bygningen ved fastsetjing av 
formue, og skal såleis ikkje reknast som 
ein eigen formuespost. 

Post 531 
Formuesverdi av part/del i eit anna 
selskap med deltakarfastsetjing går fram 
av  
RF-1221 og RF-1233  post 1101 og/eller 
RF-1246 post 101. 

Skattemessig verdi for parten rekner ein ut 
etter denne formelen: 

 Skattemessig eigenkapital (frå post 
640, kolonne IV i RF-1233) 

+ Overpris frå tileigning av parten 
(positivt tal frå post 868 i RF-1233) 

- Underpris frå tileigning av parten 
(negativt tal frå post 868 i RF-1233) 

+ Underskott til framføring for 
kommandittist eller stille deltakar (frå 
post 1115f i RF-1233) 

= Skattemessig verdi ved utløpet av året 

Post 535 
Formuesverdi for børsnoterte og ikkje-
børsnoterte aksjar i norske og 
utanlandske aksjeselskap, del i aksjefond 
og grunnfondsbevis skal setjast i samsvar 
med kapittel 4 i skattelova. 

Post 538 
Sjå rettleiinga til postane 1595/2275 
”Langsiktige krav /gjeld i framand valuta” i 
RF-1175 og «Rettleiing til utfylling av 
skjemaet  
RF-1217 ”Spesifikasjon av skilnader 
mellom rekneskapsmessige og skatte-
messige verdiar”» (RF-1218).  

Post 539 
Skattemessig verdi av krav går fram av 
posten 0450 ”Sum skattemessig verdi på 
fordringar” venstre kolonne på side 1 
i.Næringsoppgåve 2.  Selskap som nyttar 
RF-1368 Næringsoppgåve 5 nyttar 
summen av postane 1370, 1380,1390, 
1500, 1530, 1565 og 1570  

Formuesverdi av sikre krav skal setjast til 
pålydande. Usikre krav skal reduserast 
etter skjønn ved fastsetjinga av formuen, 
sjølv om kravet ikkje kan skrivast ned med 
verknad for inntektslikninga. Verdien av 
uteståande krav i balansen i rekneskapen 
kan normalt nyttast som formuesverdi. 

Post 540 
Skattemessig verdi av varelager er 
balanseverdien av posten ”Varelager” i  
RF-1368 post 1400 og RF-1167. 
Formuesverdi skal setjast lik skattemessig 
verdi. Avling som er naudsynt for drifta på 
garden går ikkje inn her, jf. skattelova § 4-
2 fyrste ledd bokstav h. 

Post 551 – 557 
Kolonne II skal ikkje nyttast for desse 
postane. 

Selskapet sin negative gevinst- og taps-
konto (tap), jf. post 551, utgjer positiv skat-
temessig verdi og skal leggjast til. Positiv 
gevinst- og tapskonto (gevinst) utgjer 
negativ skattemessig verdi og skal kome 
til frådrag, jf. post 553. 

Selskapet sine negative saldi og tomme 
positive saldi skal ikkje førast her, men i 
dei postane der driftsmidlet opphavleg 
«høyrde heime». 



   

 
Side 5 

Har selskapet «andre vilkårsbundne 
skattefrie gevinstar» som enno ikkje er 
oppløyste, skal dei førast med 
minusforteikn i post 555. 

Post 581 
Det er berre gjeld som kan trekkjast frå 
ved formuesfastsetjinga, som skal førast 
her, sjå skattelova §§ 4-1 (1) og 4-3. Legg 
merke til at renter av gjeld som er lagde til 
saldo, men enno ikkje har forfalle, ikkje 
kan trekkjast frå her. 

Post 582 
Skattemessig gjeld vil ofte vere lik som 
leggjast til grunn ved formuesfastsettinga 
(post 581).. Men legg merke til at renter av 
gjeld som er tillagd saldo, men enno ikkje 
har forfalle, skal reknast med som gjeld 
her. Garanti- og serviceavsetningar blir 
ikkje sedde på som skattemessig gjeld. 
For langsiktig gjeld i framand valuta, sjå 
rettleiinga til post 538. 

VI. Deltakarar i selskapet - 
Fordeling av formue ved  
skeiv eigenkapital 
Kolonne C – F skal berre fyllast ut av sel-
skap der eigenkapitalkontiane til 
deleigarane er ulike selskapet sin eigen-
kapital fordelt etter eigardel. Dette kan t.d. 
kome av ulikt privatuttak frå selskapet. 

Kolonne C 
I kolonne  C fører ein nettoformuen frå 
post 101 høgre kolonne, fordelt etter 
eigardel. 

Føring av kolonne D og E for selskap 
som leverer RF-1368 
I kolonne D fører ein skattemessig 
eigenkapital for kva einskild deltakar. Talet 
går fram av Selskapet si melding over 
deltakaren si inntekt og formue i selskap 
med deltakarfastetjing  (RF-1233) post 
640 kolonne IV. I kolonne E fører ein 
summen av tala i post 9960 og 9970 i 
næringsoppgåva, delt på deltakarane etter 
eigardel. Summen i kolonne D skal vere 
den same som i kolonne E. 

Føring av kolonne D og E for selskap 
som leverer RF-1167 
I kolonne D fører ein kvar einskild deltakar 
sin (faktiske) rekneskapsmessige 
eigenkapitalkonto i selskapet. I kolonne  E 

fører ein selskapet sin totale eigenkapital 
slik han går fram av post 9450 i RF -1167, 
fordelt på deltakarane etter eigardel. 
Summen i kolonne D skal vere den same 
som i kolonne E. 

Selskapet kan alternativt fylle ut dei to 
kolonnane på same vis som beskriven for 
selskap som bruker RF-1368 
Næringsoppgåve 5. 

Kolonne F 
I kolonne F kjem delen av nettoformue 
etter korreksjon for ulik eigenkapital i 
selskapet fram, som summen av kolonne 
C og D fråtrekt kolonne E. 

Deltakarane sin del av nettoformuen etter 
korreksjon fører ein over i post 1101 i  
RF-1221. 

For kommandittist og stille deltakar kan 
talet i deltakaroppgåva post 1101 avvike 
frå talet i kolonne F i selskapsmeldinga 
dersom dette er negativt. Sjå rettleiinga 
(RF-1222 og RF 1288)) til post 1101 i 
deltakaroppgåva. 

VII Spesifisering av 
skattefrie inntekter og ikkje-
frådragsgodkjende 
kostnadar (post 638 i 
deltakaroppgåvene) 
Nokre postar inngår ikkje i skattemessig 
resultat, men vil likevel verke inn på 
deltakaren sin skattemessige eigenkapital. 

Post 705 
Her fører ein utbytte som er skattefritt etter 
skattelova § 10-41 andre ledd. 

Post 708 og 709 
Her fører ein gevinst som er skattefri og 
tap som ikkje er frådragsgodkjend, jf. 
skattelova § 10-41 andre ledd. Skattefri 
gevinst/ikkje-frådrags-godkjend tap ved 
realisasjon av part i selskap med 
deltakarfastsetjing fører ein ikkje her (sjå 
rettleiinga til post 717). 

Post 717 
Posten er aktuell dersom selskapet har 
realisert part i eit anna selskap med 
deltakarfastsetjing og det har svara ja på 
spørsmål om gevinsten fell innafor 
fritaksmetoden. Sjå RF 1233 post 745. 

(Dette skjemaet kan ein hente inn frå 
selskapet som ein har part i)  

Ein reknar ut talet slik:  

 

 

Gevinst i deltakarmeldinga (RF-1233) 
post 740 

- Tap i RF-1233 post 740 

+ Inngangsverdi for realisert part frå RF-
-1221 post 610 kolonne I 

- Skattemessig eigenkapital for realisert 
part frå RF-1233 post 610 kolonne IV 

- Overpris for realisert part frå RF-1233 
post 866 kolonne II 

+ Underpris for realisert part frå RF-1233 
post 866 kolonne II 

- Rest underskott i RF-1233 post 1065 
som fell bort. (Gjeld berre viss heile 
parten er realisert) 

= Korrigering i RF-1215 post 717 

Post 720 
Her trekk ein frå inntekt som er ført i RF-
1167 post 0653, eller RF-1368 post 8091. 
Dermed korriger ein for delen på 3 % av 
netto skattefrie inntekter som likevel ikkje 
er skattefrie.  

Frå 1. januar 2013 gjeld inntektsføring 
etter treprosentregelen ved utdeling frå 
selskap med deltakarfastsetjing til 
andelseier som er selskap som er omfatta  
av fritaksmetoden, jf. sktl § 2-38 første 
ledd, Ved fastsettinga av 
berekningsgrunnlaget for inntektsføringa 
av utdelingar frå slike selskap, skal det 
gjerast eit frådrag som tilsvarar fastsatt 
skatt på overskotsandelen til 
selskapsdeltakaren etter skatteloven § 10-
41 (1) første punktum. 

Post 740 
Her fører ein til dømes kostnadsførte 
gåver og representasjon som ikkje er 
frådragsgodkjend. 

Post 760  
Talet går fram av post 638 i 
deltakarmeldinga (RF-1233).  

